Die Maart-uitgawe is nou te koop

Het jy te véél yster?

Dis dodelik!

Jou dokter dink dis so skaars dat hy
nie droom om jou daarvoor te onder-
soek nie. Maar nuwe navorsing hier
wys een uit elke ses van ons dra 'n
geen wat moegheid, diabetes, artritis,
lewersirrose en hartskade kan veroor-
saak. Skuil dit in j6U gene ook? Deur
Salomé Delport

'n Ystertekort? Ja, toets daarvoor, want elke tweede vrou ly daaraan.
Ysteroorlading? Nee wat, dis 'n skaars genetiese toestand.

Dis presies wat dokters by ons mediese skole tot onlangs geleer is. Maar toe
stel dr. Maritha Kotze en haar medewerkers sewe jaar gelede vas dat een uit elke
ses blanke Suid-Afrikaners 'n genetiese draer is van die gene wat ysteroorlading,
oftewel hemochromatose, veroorsaak. Omdat dokters oor die algemeen onbewus
is van hierdie verwikkeling, word dié maklik behandelbare toestand dikwels ver-
keerd gediagnoseer en behandel. Gevolglik kan een uit elke 115 van ons hemo-
chromatose ontwikkel. Dit sluit drie van die algemeenste siektes in Suid-Afrika in
- onverklaarbare diabetes, artritis en hartprobleme. Lyers is ook kenmerkend

moeg, nog een van die algemeenste klagtes waarmee dokters te doen kry.
Gelukkig kan jy jou risiko laat bepaal en 'n plan maak ... en terselfdertyd jou
bloedfamilie help.

HET JY DIE TEKENS? e Moegheid e 'n Vergrote, dikwels pynlike lewer ® Maag-
krampe, by baie lyers spesifiek regs bo net onder die ribbekas e Pyne in jou gewrigte,
spesifiek in die litte van jou wys- en middelvinger, en dikwels ook in die knieé en skouers
o Chroniese moegheid e Insulienweerstandigheid en later diabetes e Hartprobleme,
spesifiek kongestiewe hartversaking, 'n onreélmatige hartklop en perikarditis e Lae
libido @ Mans sukkel om 'n ereksie te kry en die testes krimp @ Vroue sukkel met onreél-
matige menstruasiesiklusse en spontane vroeé& menopouse e Infertiliteit ® Verbronsing
- die vel kry 'n sonverbruinde kleur @ Doofheid e Diskinesie, of onbeheerbare bewegings
byna soos Parkinsonsiekte ® Onverklaarbare lae kalsiumvlakke e Liggaamshare val uit
e Depressie en buierigheid

Het jy hemochromatose?

Tot in jou dertigerjare sal jy nie weet nie, sé
dr. Melissa Yssel, 'n Johannesburgse pato-
loog en 'n hemochromatoselyer. “Ek was net
ontsettend moeg, maar moegheid het
soveel oorsake dat 'n genetiese basis nie
eens by my opgekom het nie. Ek was aan
die spesialiseer en oorwerktheid was 'n veel
meer voor die handliggende oorsaak.”

Wat gebeur, is dat jou geenfout veroor-
saak dat die meganisme wat beheer hoe-
veel yster jou liggaam uit jou dieet op-
neem, nie werk nie. Dus neem jou liggaam
alle yster in jou dieet op - veel meer as wat
jy benodig of normaalweg kan verloor. Die
ekstra yster word in jou organe gedeponeer.
Tot op dertig, veertig kan jou organe die
oormaat op 'n manier hanteer - daarom dat
jy nie van die begin af ernstig siek is nie.

Organisasies soos die Canadian
Hemochromatosis Society gee 'n lys van 'n
rits vroeé tekens. Opvallend vreemde
simptome sluit in spesifiek pyn in die litte
van die wys- en middelvinger, 'n perma-
nente brons sonbruinvel en buikpyn, regs
net onder die ribbetjies. By die see raak
klein skrapies maklik etterige seerplekke,
want lyers is baie vatbaar vir Vibrio vulnifi-
cus, 'n organisme wat in seewater leef.

Die ander simptome is vaag soos epi-
sodes van diarree sonder oorsaak, lig-
gaamshare wat onverklaarbaar uitval,
ereksieprobleme by mans op 'n redelike
jong ouderdom, 'n lae libido by mans en
vroue, buierigheid en ligte geheueverlies.
En dan moegheid, intense moegheid.

Dis alles simptome wat aan enige van
'n groot verskeidenheid ander oorsake toe-
geskryf kan word - of net aan veroudering.

